
ANNOTATSIYA
Ushbu maqolada oliy taʼlim muassasalari talabalarida oʻz-oʻzini faollashtirish va 

subyektiv  faollikni  oshirishga  qaratilgan  mualliflik  psixologik  trening  dasturining 
samaradorligi empirik nuqtai nazardan asoslab berilgan. Tadqiqotda 310 nafar talaba 
ishtirok etib, ular tajriba va nazorat guruhlariga ajratildi. F.Kalinaning “Shaxsning o‘zini 
o‘zi  faollashtirish  darajasini  diagnostika  qilish”  metodikasi  hamda  Mann-Uitni  (U) 
statistik mezoni yordamida olingan natijalar  trening taʼsirida tajriba guruhida 11 ta 
shkaladan 9 tasida statistik ishonchli ijobiy oʻzgarishlar yuz berganini koʻrsatdi.

Kalit so‘zlar:  oʻz-oʻzini faollashtirish, subyektiv faollik, talabalar,  psixologik 
trening, SAMOAL metodikasi, Mann-Uitni mezoni, avtonomlik, self-regulyatsiya.

АННОТАЦИЯ
В  данной  статье  эмпирически  обоснована  эффективность  авторской 

программы  психологического  тренинга,  направленной  на  повышение 
самоактуализации  и  субъектной  активности  студентов  высших  учебных 
заведений.  В  исследовании  приняли  участие  310  студентов,  которые  были 
разделены  на  экспериментальную  и  контрольную  группы.  Результаты, 
полученные с использованием методики «Диагностика уровня самоактуализации 
личности»  Н.Ф.  Калиной  и  статистического  критерия  Манна-Уитни  (U), 
подтвердили наличие статистически достоверных положительных изменений по 9 
из 11 шкал в экспериментальной группе под воздействием тренинга.

ABSTRACT
This  article  empirically  substantiates  the  effectiveness  of  an  authorial 

psychological training program aimed at enhancing self-actualization and subjective 
agency among university students. A total of 310 students participated in the study, 
divided into experimental and control groups. The results, obtained using N. Kalina's 
"Diagnostics  of  Personality  Self-Actualization  Level"  test  and  the  Mann-Whitney 
signed-rank test (U), revealed statistically significant positive changes in 9 out of 11 
scales within the experimental group following the training intervention.

Keywords:  self-actualization,  subjective  agency,  students,  psychological 
training, SAMOAL test, Mann-Whitney test, autonomy, self-regulation.

Kirish.  Mamlakatimizda ta’lim sohasida amalga oshirilayotgan tub islohotlar va 
tubburilishlar  markazida  shaxsning ichki  imkoniyatlarini  ro‘yobga chiqarish  va  uni 
ijtimoiy-kasbiy  faoliyatning  haqiqiy  subyektiga  aylantirish  masalasi  turibdi. 
Oʻzbekiston  Respublikasi  Prezidentining  “2022–2026-yillarga  moʻljallangan  Yangi 
Oʻzbekistonning taraqqiyot strategiyasi toʻgʻrisida”gi PF–60-son hamda “Oliy taʼlim 
tizimini 2030-yilgacha rivojlantirish konsepsiyasini tasdiqlash toʻgʻrisida”gi PF–5847-
son farmonlarida yoshlarning intellektual va ijodiy salohiyatini safarbar etish, ularda 
mustaqil taʼlim va oʻz-oʻzini boshqarish koʻnikmalarini rivojlantirish alohida belgilab 
berilgan [1][2].  Davlatimiz rahbari  Shavkat  Mirziyoyev taʼkidlaganlaridek,  bugungi 
davr talabalardan nafaqat nazariy bilimlarni egallashni, balki oʻz ustida tinimsiz ishlash 
va shaxsiy salohiyatini roʻyobga chiqarishni talab etmoqda. Bu esa talaba shaxsida oʻz-
oʻzini faollashtirish mexanizmlarini psixologik tadqiq etish va amaliy texnologiyalarni 
ishlab chiqish zaruratini yuzaga keltiradi [3].

Zamonaviy mehnat bozori va shiddat bilan oʻzgarayotgan ijtimoiy-iqtisodiy muhit 
oliy taʼlim muassasalaridan motivatsion va kognitiv jihatdan yetuk, tashabbuskor va 
masʼuliyatli  mutaxassislarni  tayyorlashni  taqozo  etmoqda.  Talabalik  davri  shaxsiy 
subyektivlik  va  kasbiy  oʻzlik  shakllanadigan  muhim  bosqich  boʻlsada,  amaliyotda 
koʻplab talabalarda ichki motivatsiya hamda oʻz imkoniyatlariga ishonch darajasining 
pastligi  kuzatiladi.  Ushbu  holat  taʼlim  samaradorligini  pasaytirib,  kelajakda  kasbiy 
moslashuvni  qiyinlashtiradi.  Shu  sababli,  talabalarning  oʻz-oʻzini  faollashtirish 
darajasini  oshirishga  qaratilgan  empirik  asoslangan  psixologik  trening  dasturlarini 
yaratish  va  ularning  samarasini  baholash  bugungi  psixologiya  fani  hamda  taʼlim 
amaliyoti uchun muhim ahamiyat kasb etadi.

Tadqiqotning  maqsadi  - talaba  shaxsida  oʻz-oʻzini  faollashtirish  darajasining 
psixologik xususiyatlarini aniqlash, uni rivojlantirishga yoʻnaltirilgan maxsus trening 
dasturini ishlab chiqish hamda uning samaradorligini empirik-statistik usullar orqali 
asoslab berishdan iborat.

Tadqiqot vazifalari sifatida oʻz-oʻzini faollashtirish fenomening ilmiy-nazariy va 
metodologik asoslarini yoritish; talabalarda oʻz-oʻzini faollashtirish darajasi va uning 

shaxsiy-motivatsion  koʻrsatkichlar  bilan  bogʻliqligini  diagnostika  qilish;  subyektiv 
faollikni  oshirishga  qaratilgan  maxsus  trening  dasturini  shakllantirish;  dastur 
samaradorligini  tajriba  va  nazorat  guruhlarida  matematik-statistik  (Uilkoksin  U) 
mezonlar orqali isbotlash.

Adabiyotlar  tahlili. Talaba  shaxsida  oʻz-oʻzini  faollashtirish  va  subyektiv 
faollikni  shakllantirish  masalasi  zamonaviy  psixologiyada  yaxlit,  tizimli  va  koʻp 
oʻlchamli  hodisa  sifatida  talqin  etilib,  uchta  yetakchi  ilmiy  yoʻnalish  kesimida 
oʻrganilmoqda.

Xususan,  xorijiy  psixologiyada  gumanistik  va  ijtimoiy-kognitiv  yondashuvlar 
ustuvorlik qiladi. Bu yoʻnalishda oʻz-oʻzini faollashtirish shaxsning ichki potensialini 
roʻyobga  chiqarish  (A.Maslou,  K.Rojers)  hamda  avtonomiya,  kompetentlik  va 
ijtimoiylashuv kabi fundamental ehtiyojlarga tayanuvchi ichki motivatsiya bilan uzviy 
bogʻlanadi  (E.Desi,  R.Rayan)  [18][19][20].  Mazkur  nazariyalarni  boyitgan  holda 
A.Bandura shaxsiy faollik va qiyinchiliklarni yengishga boʻlgan tayyorgarlikning bosh 
omili sifatida oʻz imkoniyatlariga boʻlgan ishonch fenomening oʻrnini empirik jihatdan 
asoslab bergan [5].

Ushbu gʻoyalar MDH mamlakatlari psixologiya maktabida faoliyat va subyektivlik 
yondashuvlari  doirasida  yanada  rivojlantirildi.  S.L.Rubinshteyn  va  A.N.Leontev 
ishlarida faollik shaxs hamda ijtimoiy muhitning faol oʻzaro taʼsiri mahsuli sifatida 
baholangan boʻlsa [10][13], K.A.Abulxanova va A.V.Brushlinskiy shaxsni faoliyatning 
toʻlaqonli  subyekti  deb  bilib,  oʻz-oʻzini  faollashtirishni  shaxsiy  va  taʼlimiy 
trayektoriyani  mustaqil  boshqarish  qobiliyati  sifatida  talqin  qiladilar  [4][6].  Oʻz 
navbatida,  V.I.Morosanova  tadqiqotlari  ushbu  jarayonning  irodaviy  oʻz-oʻzini 
boshqarish  va  maqsadli  kognitiv  mexanizmlarga  toʻgʻridan-toʻgʻri  bogʻliqligini 
koʻrsatadi [11].

Mazkur umumpsixologik va metodologik qarashlar Oʻzbekiston psixologiya fani 
namoyandalari  ilmiy izlanishlarida milliy oliy taʼlim kontekstida oʻz aksini  topgan. 
E.Gʻ.Gʻoziyev  va  M.G.Davletshin  tadqiqotlarida  talabalik  davridagi  oʻquv-biluv 
faoliyatining psixologik qonuniyatlari hamda ichki motivatsiyaning yetakchi roli ochib 
berilgan  [7][15].  Shuningdek,  V.M.Karimova,  N.S.Safayev,  B.R.Qodirov  va 
Z.T.Nishanova tomonidan boʻlajak mutaxassislarda kasbiy oʻzini belgilash, subyektiv 
pozitsiya hamda interaktiv taʼlim sharoitida kognitiv va shaxsiy faollikni oshirishning 
amaliy-psixologik texnologiyalari shakllantirilgan [9][12][14][16].

Nazariy yondashuvlarning tahlili shuni koʻrsatadiki, oʻz-oʻzini faollashtirish — bu 
shaxsning  ichki  motivatsiyasi,  oʻz  imkoniyatlariga  boʻlgan  ishonchi,  irodaviy  self-
regulyatsiyasi va subyektivlik pozitsiyasining jipslashgan integratsiyasidir. Biroq ushbu 
sifatlarni  maxsus  interaktiv  psixologik  treninglar  vositasida  majmuali  rivojlantirish 
hamda uning dinamikasini empirik-statistik metodlar orqali baholash masalasi hamon 
tizimli tadqiqotlarni talab etadi.

Metodologiya. Tadqiqotning metodologik poydevorini shaxs va faoliyat uzviyligi 
(S.L.Rubinshteyn, A.N.Leontev) [10][13], shaxs subyektivligi hamda uning o‘z-o‘zini 
rivojlantirish  nazariyalari  (K.A.Abulxanova,  A.V.Brushlinskiy)  [4][6],  ijtimoiy-
kognitiv yondashuv hamda o‘z imkoniyatlariga ishonch konsepsiyasi (A.Bandura) [5], 
shuningdek,  milliy  psixologiya  namoyandalarining  (E.G‘.G‘oziyev,  N.S.Safayev, 

Z.T.Nishanova) talabalar  o‘quv faoliyati  va kasbiy shakllanishiga oid ilmiy-nazariy 
qarashlari tashkil etadi [12][14][15].

Tadqiqotning empirik  bazasini  oliy  ta’lim muassasalarining jami  N=310 nafar 
talabasi tashkil etib, tajriba-sinov ishlarining obyektiyligini ta’minlash maqsadida ular 
ikki guruhga ajratildi: an’anaviy ta’lim tizimida tahsil olgan nazorat guruhi (n=220) va 
mualliflik  psixologik  trening dasturida  ishtirok  etgan tajriba  guruhi  (n=90).  Talaba 
shaxsida o‘z-o‘zini faollashtirish darajasi va uning tarkibiy komponentlarini diagnostika 
qilish  maqsadida  F.Kalinaning  “Shaxsning  o‘zini  o‘zi  faollashtirish  darajasini 
diagnostika qilish” metodikasidan foydalanildi [8]. Ushbu vosita shaxs faolligini 11 ta 
asosiy  shkala  (vaqtni  mo‘ljalga  olish,  qadriyatlar,  inson  tabiatiga  nazar,  bilish 
ehtiyojlari, ijodkorlik, avtonomlik, spontanlik, o‘zini tushunish, autosimpatiya, aloqa 
o‘rnatish va muloqotdagi egiluvchanlik) bo‘yicha baholash imkonini berdi.

Izlanish uch bosqichda amalga oshirildi: dastlabki konstatatsiya bosqichida ikkala 
guruhda SAMOAL metodikasi bo‘yicha kesim o‘tkazildi; shakllantiruvchi bosqichda 
tajriba guruhi talabalari uchun o‘z-o‘zini faollashtirish darajasini oshirishga qaratilgan 
trening  dasturi  tatbiq  etildi;  nazorat  bosqichida  esa  qayta  diagnostika  o‘tkazilib, 
guruhlaro dinamika tahlil qilindi.

Olingan empirik ma’lumotlarning statistik ishonchliligi hamda guruhlaro farqlar 
Mann-Uitni (U) mezonlari yordamida baholanib, natijalar va ahamiyatlilik darajalarida 
uslubiy tahlil qilindi.

Natijalar tahlili. Keling, endi F.Kalinaning “Shaxsning o‘zini o‘zi faollashtirish 
darajasini  diagnostika  qilish”  metodikasi  bo‘yicha  tajriba  va  nazorat  guruhlarining 
treningdan so‘ng olingan natijalari tahliliga diqqatimizni qaratsak (1-jadval).

1-jadval.
F.Kalinaning “Shaxsning o‘zini o‘zi faollashtirish darajasini diagnostika qilish” 
metodikasi orqali olingan tajriba va nazorat guruhlari natijalar tahlili (U=310)

№ Ko‘rsatkichlar Guruhlar N
O‘rtacha

rang
U p

1
Vaqtni 

mo‘ljalga olish

Nazorat guruhi (n=220) 220 64,89
-7,057 0,022*Tajriba guruhi (n=90) 90 72,18

Jami: 310

2 Qadriyatlar
Nazorat guruhi (n=220) 220 67,98

-7,942 0,010*Tajriba guruhi (n=90) 90 79,51
Jami: 310

3
Inson tabiatiga 

nazar

Nazorat guruhi (n=220) 220 63,45
-5,782 0,078Tajriba guruhi (n=90) 90 68,39

Jami: 310

4
Bilish 

ehtiyojlari

Nazorat guruhi (n=220) 220 69,84
-7,463 0,041*Tajriba guruhi (n=90) 90 76,97

Jami: 310

5
Ijodkorlikka 

intilish

Nazorat guruhi (n=220) 220 71,02
-8,866 0,002**Tajriba guruhi (n=90) 90 88,63

Jami: 310

6 Avtonomlik
Nazorat guruhi (n=220) 220 68,41

-9,164 0,000**Tajriba guruhi (n=90) 90 91,36
Jami: 310

7 Spontanlik
Nazorat guruhi (n=220) 220 61,18

-6,988 0,047*Tajriba guruhi (n=90) 90 68,25
Jami: 310

8
O‘zini o‘zi 
tushunish

Nazorat guruhi (n=220) 220 64,87
-8,581 0,002**Tajriba guruhi (n=90) 90 85,32

Jami: 310

9 Autosimpatiya
Nazorat guruhi (n=220) 220 71,45

-6,132 0,069Tajriba guruhi (n=90) 90 75,03
Jami: 310

10 Aloqa o‘rnatish
Nazorat guruhi (n=220) 220 69,55

-7,023 0,035*Tajriba guruhi (n=90) 90 77,98
Jami: 310

11
Muloqotdagi 
egiluvchanlik

Nazorat guruhi (n=220) 220 70,39
-8,644 0,002**Tajriba guruhi (n=90) 90 86,96

Jami: 310

Izoh: **p<0,01; *p<0,05.

1-jadvalda F.Kalinaning SAMOAL metodikasi orqali olingan tajriba va nazorat 
guruhlari natijalari hamda ularning komparativ statistik tahlili keltirilgan.

Vaqtni  mo‘ljalga  olish  shkalasi  bo‘yicha  treningdan  so‘ng  guruhlar  o‘rtasida 
statistik ishonchli farq aniqlandi (U=-7,057; p<0,05). Tajriba guruhida o‘rtacha rang 
ko‘rsatkichining 72,18 ga yetishi (nazorat guruhida 64,89) talabalarda o‘z hayoti va 
o‘quv faoliyati vaqtini joriy lahzada anglagan holda mazmunli tashkil etish ko‘nikmasi 
shakllanganini  anglatadi.  Ilgari  vaqtini  bekorga  sarflab  yurgan  talabalar  treningdan 
keyin oʻz maqsadlarini bugungi kungi rejalariga bogʻlashni oʻrgandilar. Natijada ular 
vaqtdan unumli va faolroq foydalana boshlashdi.

Qadriyatlar shkalasi bo‘yicha ham statistik ishonchli farqlar kuzatildi (U=-7,942; 
p<0,05).  Tajriba  guruhida  o‘rtacha  rang  ko‘rsatkichi  79,51  ni  tashkil  etib,  nazorat 
guruhiga (67,98) nisbatan sezilarli darajada yuqori bo‘ldi. Bu holat talabalarda halollik, 
ezgulik va oʻz ustida ishlash kabi ezgu fazilatlar shakllanganini koʻrsatadi. Endi ularning 
oʻqishda va darslarda yuqori natijalarga erishishga undaydigan asosiy kuch - xuddi shu 
qadriyatlardir.

Inson tabiatiga nazar shkalasi bo‘yicha guruhlar o‘rtasida statistik ishonchli farq 
qayd etilmadi (U=-5,782; p>0,05). Tajriba guruhidagi o‘rtacha rang ko‘rsatkichi (68,39) 
nazorat guruhidan (63,45) biroz yuqori bo‘lsa-da, p>0,05 darajasida qoldi. Bu natija 
trening dasturining inson tabiatiga nisbatan fundamental dunyoqarash tushunchalariga 
emas, balki bevosita amaliy va kognitiv ko‘nikmalarni rivojlantirishga yo‘naltirilganini 
tasdiqlaydi.

Bilish ehtiyojlari shkalasi bo‘yicha ishonchli farqlar namoyon bo‘ldi (U=-7,463; 
p<0,05). Tajriba guruhida o‘rtacha rang ko‘rsatkichining 76,97 ga ko‘tarilishi (nazorat 
guruhida 69,84) talabalarda shunchaki majburiy ta’lim materialini o‘zlashtirish emas, 
balki yangi bilimlarni mustaqil  va chuqur egallashga bo‘lgan ichki kognitiv intilish 
shakllanganini anglatadi.

Ijodkorlikka intilish shkalasi bo‘yicha juda yuqori darajadagi statistik ishonchli 
farqlar  qayd  etildi  (U=-8,866;  p<0,01).  Tajriba  guruhida  ko‘rsatkichning  88,63  ga 
yetishi (nazorat guruhida 71,02) talabalarning akademik va hayotiy muammolarni hal 

etishda qolip va standartlardan holi ravishda, kreativ va nostandart kognitiv yechimlarni 
qo‘llash tayyorligi sezilarli ravishda oshganidan dalolat beradi.

Avtonomlik  shkalasi  bo‘yicha  olingan natijalar  eng yuqori  darajadagi  statistik 
farqni ko‘rsatdi (U=-9,164; p<0,01). Tajriba guruhida o‘rtacha rang ko‘rsatkichining 
91,36  ga  yetishi  (nazorat  guruhida  68,41)  talabalarning  tashqi  ta’sirlardan  va 
atrofdagilarning  bahosidan  erkin  holda,  mustaqil  qaror  qabul  qilish,  shaxsiy 
mas’uliyatni  o‘z  zimmasiga  olish  va  subyektiv  faollik  ko‘rsatish  qobiliyati  keskin 
oshganini tasdiqlaydi.

Spontanlik shkalasi bo‘yicha ishonchli farqlar namoyon bo‘ldi (U=-6,988; p<0,05). 
Tajriba  guruhida  ko‘rsatkichning  68,25  ni  tashkil  etishi  (nazorat  guruhida  61,18) 
talabalarda o‘z his-tuyg‘ulari  va xatti-harakatlarini  sun’iy to‘siqlarsiz,  tabiiy  hamda 
erkin namoyon etish, ichki ruhiy zo‘riqishlarni yengib o‘tish ko‘nikmasi rivojlanganini 
ko‘rsatadi.

O‘zini o‘zi tushunish shkalasi bo‘yicha o‘ta yuqori statistik ishonchli farq aniqlandi 
(U=-8,581;  p<0,01).  Tajriba  guruhidagi  85,32 ko‘rsatkich (nazorat  guruhida 64,87) 
talabalarning o‘z ichki dunyosi, ehtiyojlari va motivlarini anglash darajasi ortganini, 
refleksiv kognitiv ustunlik shakllanganini anglatadi.

Autosimpatiya shkalasi bo‘yicha statistik ishonchli farq qayd etilmadi (U=-6,132; 
p>0,05). Tajriba guruhida ko‘rsatkich 75,03 ni (nazorat guruhida 71,45) tashkil etib, 
ijobiy tendensiya kuzatilgan bo‘lsa-da, p>0,05 bo‘lgani sababli statistik ahamiyatlilik 
darajasiga yetmadi. Bu holat o‘z-o‘zini barqaror qabul qilish va autosimpatiya hissining 
shakllanishi  uzoq muddatli  shaxsiy  tajriba  hamda ichki  moslashuv jarayonini  talab 
etishini bildiradi.

Aloqa o‘rnatish shkalasi bo‘yicha statistik ishonchli farqlar kuzatildi (U=-7,023; 
p<0,05).  Tajriba  guruhida  o‘rtacha  rang  ko‘rsatkichining  77,98  ga  yetishi  (nazorat 
guruhida  69,55)  talabalarda  atrofidagilar  bilan  chuqur,  samimiy va  emotsional  boy 
munosabatlarni o‘rnatish hamda ijtimoiy muloqot to‘siqlarini yengib o‘tish qobiliyati 
rivojlanganini anglatadi.

Muloqotdagi egiluvchanlik shkalasi bo‘yicha ham juda yuqori statistik ishonchli 
farq namoyon bo‘ldi (U=-8,644; p<0,01). Tajriba guruhida ko‘rsatkichning 86,96 ga 
ko‘tarilishi (nazorat guruhida 70,39) talabalarning turli ijtimoiy-psixologik vaziyatlarga 
va  muloqot  subyektlariga  moslashuvchan  ravishda  konstruktiv  va  moslashuvchan 
muloqot strategiyalarini to‘g‘ri qo‘llash ko‘nikmalari shakllanganini tasdiqlaydi.

Xulosa
Tadqiqot  doirasida  o‘tkazilgan  nazariy  va  empirik-statistik  tahlillar  quyidagi 

muhim xulosalarni berdi:
1. F.Kalinaning “Shaxsning o‘zini o‘zi faollashtirish darajasini diagnostika qilish” 

metodikasi va  Uilkokson  (U)  mezoni  asosida  olingan  natijalar  mualliflik  trening 
dasturining  yuqori  samaradorligini  tasdiqladi:  tajriba  (n=90)  va  nazorat  (n=220) 
guruhlari o‘rtasida 11 ta shkaladan 9 tasida statistik ishonchli ijobiy farqlar qayd etildi.  
Eng yuqori o‘sish avtonomlik, ijodkorlik va o‘zini tushunish shkalalarida kuzatilib, 
talabalarda mustaqillik, kreativlik va refleksivlik sezilarli darajada rivojlandi. Bunga 
mos  ravishda,  vaqtni  unumli  boshqarish,  gumanistik  qadriyatlar,  muloqotdagi 
egiluvchanlik  hamda  samimiy  munosabatlar  o‘rnatish  ko‘rsatkichlari  ham 
mustahkamlandi.

2. Shu bilan birga, inson tabiatiga nazar va autosimpatiya shkalalarida statistik farq 
aniqlanmadi.  Bu holat  treningning birinchi navbatda amaliy-kognitiv ko‘nikmalarga 
yo‘naltirilgani  va  chuqur  shaxsiy-dunyoqarashiy  xususiyatlar  shakllanishi  uchun 
uzoqroq vaqt talab etilishi bilan izohlanadi.

